	БЕЛЕШКА

ОД СРЕДБАТА НА Петар Поп-Арсов и Александар Спасеновски 
со г. Кристијан Хедберг, шеф на Одделението за Република Македонија во Европската комисија
 
Претседателот на Комисијата за европски прашања на Собранието на Република Македонија, г. Петар Поп-Арсов и ко-претседателот на Мешовитиот парламентарен комитет ЕУ-Република Македонија, г. Александар Спасеновски,  на 28 април 2009 година остварija средба со г. Кристијан Хедберг, шеф на Одделението за Република Македонија во Европската комисија.  На состанокот присуствуваа и претставници од Делегацијата на Европската комисија во Република Македонија. 
Г-динот Петар Поп Аросв, на почетокот го информираше г. Хедберг во однос на актуелната политичка ситуација во земјата. Најпрво, беше истакната позитивната организација и исходот на скорешните локални и претседателски избори, кои беа признати и пофалени од страна на ОБСЕ-ОДИХР и од страна на сите релевантни меѓународни институции. 
Г. Хедберг, заблагодарувајќи се за можноста од организирање на ваква средба нагласи дека земјата влегува во еден клучен период, после успешно организираните локални и претседателски избори кои беа пофалени и признати од страна на сите меѓународни фактори и дека тој моментум треба да се задржи и да се забрза динамиката на исполување на преостанатите клучни реформи во следните неколку месеци, пред објавувањето на Извештајот за напредокот на Република Македонија, наесен оваа година.  Како значаен фактор тој го посочи постигнувањето национален консензус за реализација на овие клучни реформи. 

Г. Поп Арсов укажа на фактот дека и покрај нашето несебично залагање како држава во исполнувањето на критериумите и реформите дадени од страна на Европската комисија, Македонија е единствена земја кандидат која веќе четири години чека да добие датум за преговори, состојба која треба да биде надмината по исполнувањето на 8 критериуми дадени минатата година. Тој истакна дека во процесот на политички дијалог, Собранието игра важна улога и дека состојбата меѓу коалиционите партнери во Владата е стабилна и се надминати оние проблеми кои се појавуваа во минатото. Исто така, во однос на меѓуетничките односи, со донесувањето на новиот Деловник на Собранието, претседателите на комисии од албанска припадност, можат да ги водат седниците на албански јазик, што не беше случај со претходниот Деловник. Исто така, заради подобро функционирање на парламентарната работа, се вршат редовни координации на неделна основа меѓу координаторите на сите пратенички групи во Собранието за значајни политички прашања на дневен ред на Собранието. На крајот нагласи дека проширувањето на Унијата мора да продолжи и покрај актуелните проблеми со кои таа во моментов се соочува и дека последната изјава на Оли Рен делова доста охрабрувачки за политичарите и за граѓаните на Република Македонија, кои очекуваат подобар стандард и подобар живот во Република Македонија.
Г. Спасеновски, како претседател на Делегацијата на Собранието на Република Македонија во Мешовитиот парламентарен комитет ЕУ- Република Македонија, истакна дека улогата на Собранието е доста јасна и дека се воспоставени нормални односи меѓу коалиционите партнери во Владата, како и меѓу позицијата и опозицијата во поглед на процесот на евроинтеграции, а како доказ за тоа го посочи фактот дека претседателот на Комисијата за европски прашања и на Мешовитиот парламентарен комитет ЕУ- Република Македонија доаѓаат од владеачката партија, додека претседателот на Националниот совет за евроинтеграции доаѓа од најголемата опозициона партија во Собранието, како и дека има редовна комуникација меѓу нив во однос на процесот на остварување на стратешката цел на Република Македонија, а тоа е полноправно членство во Европската унија. Во однос на активностите во Мешовитиот парламентарен комитет ЕУ- Република Македонија, тој укажа на редовната комуникација со колегите од Европскиот парламент, атмосфера која се пренесува и меѓу членовите на нашата Делегација во ова тело, да се разговара за темите кои ги зближуваат пратениците. На крајот, тој побара Европската комисија и Европскиот парламент да покажат во јавноста дека интеграцијата во Европската унија ќе продолжи, а билатералните прашања да не бидат пресудни за земјите кандидати во тој процес. 
Г-. Хедберг истакна дека досегашната пракса покажува дека Европската унија никогаш не се откажува и не отпстапува од своите заложби и од своите ветувања и покрај сите проблеми со кои се соочувала во минатото и со кои се соочува денеска. На крајот, тој препорача да се направи се што е можно од македонска страна и да се исполнат преостанатите критериуми, со цел полесно да се убедат и најголемите скептици меѓу земјите членки на Европската унија, за добивање на датум за преговори за членство и за визна либерализација за граѓаните на Република Македонија.

